
 

Klúbburinn Geysir er opinn alla virka daga frá kl. 08.30 - 16.00,  
nema föstudaga er lokað kl. 15.00. 

Fram undan í septemberFram undan í septemberFram undan í septemberFram undan í september 

Húsfundir! 
Húsfundir eru  nú á breyttum tímum. 

Mánudaga kl. 09:00 og miðvikudaga kl. 
14:30. Ef félagar vilja hafa áhrif og koma 
sjónarmiðum sínum á framfæri eru hús-

fundir rétti vettvangurinn til að taka þátt í 
mótun starfsins.  
Allir að mæta!!! 

Deildarfundir 
 

Fundir í deildum eru haldnir á hverjum 
degi kl. 9.30 og 12.45 þar sem farið er yfir 
verkefni sem liggja fyrir hverju sinni. Við 
hvetjum félaga til að mæta á þessa fundi.  

Fréttir af RTR 

1. september  
Opið hús frá 16.00-20.00. RTR kvöldverður, 

vinnufélagar Evu í Félagsþjónustunni Síðumúla 
boðnir í mat og kynningu. Allir velkomnir. 

 
8. september  

Haustskreytinganámskeið frá 16.00-20.00  
Leiðbeinandi Sigga Gísla. 

 
22. ágúst 

Gönguhópurinn ætlar að ganga um Skerjafjörð-
inn. Lagt upp frá klúbbnum kl. 16.00. 

Kynningar fyrir  nýja félaga er á þriðju-
dögum og  

fimmtudögum  
frá kl. 10.00 til 12.00 

Eins og félagar vita var samþykkt og 
ákveðið að stytta hádegishléið um 15 
mínútur til reynslu  frá og með 1. júlí. 

Deildarfundir munu því hefjast kl. 
12.45 í stað 13.00, eins og verið hefur. 

Styttra hádegishlé 

Tvö RTR störf losna í október, annars 
vegar í Íslandsbanka á Kirkjusandi þann 1. 
október og hins vegar hjá Félagsþjónustu 
Reykjavíkur þann 19. október.  Þetta eru 
50% störf í skemmtilegu og aðlaðandi 
umhverfi.  Starfið í Íslandsbanka er í póst-
þjónustu bankans og felst í röðun bréfa og 
léttri tölvuvinnu.  Starfið hjá Félags-
þjónustunni felst í skjalavörslu. 
Þriðja RTR starfið losnar svo 1. nóvember 
í Hagkaupum.  Starfið í Hagkaupum fellst 
í áfyllingum í sælgætisdeild.  
  Við hvetjum þá félaga sem áhuga hafa á 
vinnu að kynna sér störfin og sækja um ef 
áhugi er fyrir hendi. 
Auglýsingar munu hanga uppi í móttöku 
og þar er hægt að skrá sig. 

Þórunn Helga Garðarsdóttir er í RTR starfi í  
sælgætisdeildinni í Hagkaupum 

Skipholti 29, 105 Reykjavík  

Sími: 551-5166, fax: 551-5136 
Netfang: kgeysir@kgeysir.is    

Veffang: www.kgeysir.is 

Geysisfélagar í berjamó 

Geysisfélagar héldu í berjamó upp í Þormóðsdal og Þingvallasveit 25. ágúst sl. í sól og 
bjartviðri, en þó nokkurri norðan nepju. Ferðin tókst hið besta, þó að íslenskur lyngmór 
hafi ekki verið svartur af safaríkum berjum. Engu að síður skemmti fólk sér hið besta í 
útivistinni, þrátt fyrir skort á berjum. 

Sjáðu Guðbjörg berið sem ég missti. 

Kristinn hreykinn af afrakstri tínslunnar. 

T.v. 
Fegurð 
hins ís-
lenska 
þýfis og 
lyngmós 
verður 
seint 
ofmetin. 



  

Árangurskönnun meðal  
félaga í Geysi 

Árangurskönnun hefur verið send til félaga í 
Geysi, en þetta er í annað sinn sem að slík 
könnun er gerð á meðal félaga, en fyrri könnun 
var send félögum árið 2003. Markmið 
könnunarinnar er að öðlast vitneskju um starf-
semi Geysis og hvernig hún er að  nýtast 
félögum. Mjög mikilvægt er að kanna með 
reglubundnum hætti árangurinn af starfi 
klúbbsins, svo að þekking verði til innan hans 
um hvernig og hvað betur má fara í starfsem-
inni. Spennandi verður að bera saman niður-
stöður fyrri könnunar og þessarar. Skorað er á 
félaga að taka þátt í könnuninni, því eftir því 
sem fleiri taka þátt, því marktækari verða 
niðurstöðurnar. 
  Hægt er að skila svörum í móttöku Geysis í 
lokuðum umslögum sem fylgdu könnuninni, 
eða setja í póst á 
næsta pósthúsi. Gert 
er ráð fyrir að félagar 
hafi skilað inn 
svörum í lok 
september og verður 
þá hafist handa með 
að vinna úr niður-
stöðum. Rétt er að 
ítreka að könnunin er 
ópersónurekjanleg. 
Félagar tökum þátt og 
höfum áhrif á mótun 
starfsemi klúbbsins! 

Kassinn sem félögum er 
uppálagt að setja 

könnunarsvör sín í. 

Skilapóstkassinn við hlið innskráningarborðsins í mót-
tökunni 

Haustskreytinganámskeið  

Fimmtudaginn 8. 
september kl. 16-20 
verður haldið haust-
skreytinganámskeið í 
Klúbbnum Geysi.  
Námskeiðið er ó-
keypis.   Leiðbeinandi 
er  Sigríður Gísla-
dóttir.  Allt efni er á 
staðnum.  Þeir sem 
vilja taka þátt skrái sig 
á auglýsingu  í móttöku. 

Eftir frekar 
rólega og 
afslappaða 
stemmn-
ingu í júlí 
mánuði 
hefur ágúst 
verið mun 
annasamari 
og félagar 
mætt vel og fjölgar mætingum dag frá 
degi. Ýmislegt hefur verið á döfinni svo 
sem gönguferð í Heiðmörk og ferð í 
berjamó svo eitthvað sé nefnt.  
Ekki má gleyma því að nýr fram-
kvæmdarstjóri er að festa sig í sessi hjá 
okkur og er ekki hægt að segja annað en 
það gangi vel og er hann afskaplega vel 
liðinn og fellur vel inn í þann frábæra hóp 
af fólki, sem hér er í Geysi.  
Einnig hafa ýmsir vinnuhópar verið 
stofnaðir og má þar nefna vinnuhóp um 
lyftumál, vinnuhóp um undirbúning fyrir 
nemendaaðstöðu og vinnuhópur um 
vinnu– og skemmtiferð. Hafa nokkrir 
áhugasamir skráð sig og hvetjum við 
félaga að taka þátt og hafa áhrif á fram-
kvæmdir hér í húsinu.   

Helstu tíðindi úr starfinu  

Gert við kaffivélina 

Sigga Gísla  

  Fréttir af  
húsfundum í ágúst 

2. ágúst: Farið yfir dagskrá vikunnar. Rætt 
var um Gay Pride. 
3. ágúst: Góð reynsla var talin af styttingu 
hádegishlésins. Rætt var einnig um þýð-
ingu vinnuhópa. Og að sauma þyrfti fyrir 
eldhúsið svuntur, pottaleppa og klúta. 
8. ágúst: Rætt um framkvæmd árangurs-
könnunar. 
10. ágúst: Rætt um félagsstarf í klúbbnum 
og hvort gera þyrfti nýja árangurskönnun. 
Einnig var sagt frá væntanlegu námskeiði í 
haustskreytingum og að tekist hefði að fá 
hópafslátt á líkamsræktarstöð hér í borg-
inni fyrir félaga klúbbsins. 
15. ágúst: Farið var yfir dagskrá vikunnar. 
17. ágúst: Sagt var frá því að samband 
hefði verið haft við EC web sem sérhæfir  
sig í vefsíðugerð. Þeir eru tilbúnir að gefa 
Klúbbnum Geysi vefsíðuviðmót og  
bjóðast til að kenna starfsmanni og félaga 
að uppfæra síðuna.  Ákveðið var að vísa 
málinu til stjórnar. Þá var um það rætt að 
koma námsmannaaðstöðu á laggirnar.  
22. ágúst: Rætt var um árangurs-
könnunina. 
24. ágúst: Rætt um starfsemina í eldhúsi, 
skrifstofu og viðhaldsdeild. Guðbjörg 
kynnti drög að dagskrá Alþjóða geðheil-
brigðisdagsins sem haldin verður þann 10. 
október. Deginum áður, sem er sunnu-
dagurinn 9. október, verður haldið geð-
hlaup klukkan 13. og skákmót verður 
haldið klukkan 14. Spurning er um það 
hvort klúbburinn eigi að hafa opið hús 
þann 10. október.  
29. ágúst: Farið var yfir dagskrá vikunnar 
og minnt á vinnuhópa og árangurskönnun. 
Rætt var um húsnæðismál í ljósi við-
miðunarreglu nr. 28. Minnt var á að áhuga-
samir félagar skrái sig á málþing Rauða 
Krossins sem haldið verður 7. október n.k. 

Röskir Geysisfélagar 

18.ágúst var gengið í Heiðmörk.  Eftir 
nokkurt hlé var gönguhópurinn vakinn upp 
á ný og hefur þátttaka verið góð í sumar. 
Síðasta gönguferð sumarsins verður 
fimmtudaginn 22.september. Auglýst 
verður síðar hvert og hvar gengið verður. 
Ef áhugi verður fyrir hendi í vetur að halda 
áfram gönguferðum er sjálfsagt að halda 
þeim áfram eins og tíðkast hefur. 

Gengið í Heiðmörkinni 

Námskeið í Photoshop  

Í ágúst mánuði var haldið námskeið í 
notkun myndvinnsluforritsins Photoshop. 
Leiðbeinandi á námskeiðinu var Jón Sigur-
geirsson félagi í Geysi. Góð þátttaka var á  
námskeiðinu og vonandi að það hafi skilað 
einhverri þekkingu til þeirra sem tóku þátt. 

Þátttakendur í námskeiðinu rýna á skjáinn. 


